
dèvouèmin. D'ayeu l'è li k'I'a dèkorâ Iè trâbyè. In rêmarhyèmin po to
le travô k'I'a fê chon premi an de prèjidanthe, Djan-Luvi l'a achebin

rèchu on prèjin d'la pô de chè j'èmi dou komité.
Din chon dichkour, le prèjidan dou tyinton, Placide Meyer, l'a adrèthi

di rêmarhyèmin è di fèlichitachyon i Yêrdza. L'a chuto releva to le

travô kïè intrèprê po dèfindre è mantinyi nouthron paté. Din Iè

granté linyè, l'a fê le toua di tâtsè ke le komité kantonal l'a betâ

intrin. Che no volin mantinyi in ya nouhtron bi lingâdzo, no fô
intèrèchi Iè dzounâ. L'è Dzojè Comba, prèjidan d'la Grevire, ke l'a

adrèthi di rêmarhyèmin è di j'inkoradzèmin ou non di j'amikalè.
Chu chur que ti Iè partichipin vouèrdèron on bon chovinyi de ha

dzornâ, yô l'amihyâ è le dzouyo l'an tinyê la palantse hôta.

Dzojè Oberson •
INTRÈ NO

Le patèjan d'la Charna

Inke la dêrire novale d'la pye viye amikale de patèjan dou
tyinton. Le 21 è 22 d'avri 2006, Intrè no de Friboua, ke
rèprèjintè Iè patèjan d'la Charna, fithèrè chè thinkanfan
d'ègjichtanthe. Por inkotyi chi kantyimo, on komité
d'organijachyon travayè du l'y a inveron on n'an.
Kan cherè le momin, no bayèrin Iè dètaye ou chudzè de ha
fitha i minbro d'Intrè no è a nouthrè j'èmi patèjan.
A Djan di Ne è a che n'èpàja ke van chayi le dêri " Ami du
patois " kemin rèdakteu, ou non di patèjan d'la Charna, I'è
rèmâhyo è l'è fèlichito po ha lorda tâtse è lou dèvouèmin.'

* Joseph Oberson, prèjidan

